
Հիմք ընդունելով «Հայաստանի Հանրապետության բյուջետային համակարգի մասին» օրենքի 23-րդ հոդվածի 3-րդ մասը և «Նորմատիվ իրավական ակտերի մասին» օրենքի 33-րդ հոդվածը` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակում կատարել վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, և 9.1 հավելվածներում կատարել փոփոխություններ` համաձայն NN 1, 2, 3 և 4  հավելվածների:
2. Թույլատրել Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության մարզպետներին մինչև 2021 թվականի ապրիլի մեկը և ապրիլի մեկից հետո ծագած հարաբերություններից ձևավորված ֆինանսական պարտավորությունների վճարումները իրականացնել մինչև 2021 թվականի հունիսի 30-ը ներառյալ ընկած ժամանակահատվածում։
3. Հայաստանի Հանրապետության ֆինանսների նախարարին՝ ապահովել սույն որոշման 2-րդ կետով սահմանված բյուջեի գլխավոր և ստորադաս կարգադրիչներին վերապահված գործառույթների իրականացումը։
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և գործում է 2021 թվականի ապրիլի 1-ից հետո ծագած հարաբերությունների վրա:

  1. Իրավական ակտի անհրաժեշտությունը (նպատակը)
ՀՀ կառավարության ծրագրով որդեգրված ինտեգրված սոցիալական ծառայությունների համակարգի ներդրման քաղաքականության իրականացման նպատակով մշակվել և 2020 թվականի մարտի 4-ին ընդունվել են «Սոցիալական աջակցության մասին» օրենքում փոփոխություններ կատարելու մասին» N ՀՕ-97-Ն, «Տեղական ինքնակառավարման մասին» օրենքում փոփոխություն կատարելու մաuին» ՀՕ-98-Ն, «Երևան քաղաքում տեղական ինքնակառավարման մասին» օրենքում փոփոխություններ կատարելու մաuին» ՀՕ-99-Ն և «ՀՀ ընտանեկան օրենսգրքում փոփոխություն կատարելու մաuին» ՀՕ-100-Ն ՀՀ օրենքները:
2021 թվականի փետրվարի 3-ին ընդունվել են նաև ««Սոցիալական աջակցության մասին» օրենքում փոփոխություններ կատարելու մասին» օրենքում փոփոխություն կատարելու մասին» ՀՕ-70-Ն, ««Պետական կառավարման համակարգի մարմինների մասին» օրենքում փոփոխություն կատարելու մասին» ՀՕ-71-Ն, ««Պետական կենսաթոշակների մասին» օրենքում փոփոխություն կատարելու մասին» ՀՕ-72-Ն օրենքները:
Օրենքներով (նաև դրանց կիրարկումն ապահովող ենթաօրենսդրական իրավական ակտերով) 2021 թվականի ապրիլի 1-ից գործարկվում է ՀՀ աշխատանքի և սոցիալական հարցերի նախարարության ենթակա մարմինը՝ միասնական սոցիալական ծառայությունը՝ ՀՀ աշխատանքի և սոցիալական հարցերի նախարարության ենթակա մարմին սոցիալական ապահովության ծառայության, բժշկասոցիալական փորձաքննության, զբաղվածության պետական գրասենյակների և մարզային ենթակայության սոցիալական աջակցության 38 գործակալությունների և համայնքային ենթակայության սոցիալական աջակցության 17 բաժինների ներգրավմամբ:
Միասնական սոցիալական ծառայության անխափան աշխատանքն ապահովելու նպատակով ՀՀ աշխատանքի և սոցիալական հարցերի նախարարության բժշկասոցիալական փորձաքննության և զբաղվածության պետական գրասենյակների, ինչպես նաև մարզային ենթակայության սոցիալական աջակցության 38 գործակալությունների և համայնքային ենթակայության սոցիալական աջակցության 17 բաժինների համար ՀՀ 2021թ. պետական բյուջեով նախատեսված ծրագրերի ինը ամիսների համար նախատեսված ֆինանսական միջոցները ՀՀ կառավարության 2021 թվականի ապրիլի 15-ի թիվ 566-Ն որոշմամբ տեղափոխվել է ՀՀ աշխատանքի և սոցիալական հարցերի նախարարության միասնական սոցիալական ծառայություն, որը ստեղծվել է ՀՀ աշխատանքի և սոցիալական հարցերի նախարարության սոցիալական ապահովության ծառայությունն անվանափոխելու միջոցով (ՀՀ կառավարության 2021 թվականի փետրվարի 25-ի N 251-Ն որոշում):
2. Կարգավորման հարաբերությունների ներկա վիճակը և առկա խնդիրները 
ՀՀ վարչապետի «Հայաստանի Հանրապետության վարչապետի 2018 թվականի հունիսի 11-ի N 706-Ա որոշման մեջ փոփոխություններ կատարելու մասին» 2018 թվականի 26.02.2021թվականի N N 173-Ա որոշմամբ կարգավորվել է պետական իշխանության մարմիններում հաստիքների առավելագույն թիվը, այդ թվում նաև միասնական սոցիալական ծառայության հաստիքների թիվը՝ 1631 հաստիք։ 
Միասնական սոցիալական ծառայության կազմում պետք է ընդգրկվեին  ՀՀ աշխատանքի և սոցիալական հարցերի նախարարության բժշկասոցիալական փորձաքննության գրասենյակի և զբաղվածության պետական գործակալության, ինչպես նաև մարզային ենթակայության սոցիալական աջակցության 38 գործակալությունների և համայնքային ենթակայության սոցիալական աջակցության 17 բաժինների աշխատակիցներ քաղաքացիական ծառայության գրասենյակի կողմից հավանության ստացած հաստիքների անվանացանկերի համաձայն։ Հաստիքների հաստատված անվանացանկերի համաձայն առ այսօր աշխատատեղերը դեռևս համալրվում են, սակայն շուրջ 165 մարդ` ում հետ աշխատանքային պայմանագիրը լուծվել է՝ անցել են կադրերի ռեզերվ, և համաձայն  «Քաղաքացիական ծառայության մասին» ՀՀ օրենքի Հոդված 24-ի 5-րդ կետի, երեք ամսվա ռեզերվում գտնվելու վարձատրությունը պետք է իրականացվի գործատուի կողմից։ 
Վերոգրյալի արդյունքում շուրջ 536 աշխատողների հետ աշխատանքային հարաբերությունները շարունակվել են նաև ապրիլ ամսին, հետևաբար տվյալ աշխատողներին ապրիլ ամսվա համար  աշխատավարձի գումարները ենթակա են փոխանցման սահմանված կարգով։ Մասնավորապես՝
1) Համայնքային ենթակայության սոցիալական աջակցության 17 բաժինների 237 աշխատողների  01.04.2021-21.04.2021թթ ընկած ժամանակահատվածի համար աշխատավարձի և վերջնահաշվարկների համար լրացուցիչ ֆինանսական միջոցները կազմել է 28,329.2 հազար դրամ՝  նրանք համարվում են համայնքային ծառայողներ։
2) Արագածոտնի, Գեղարքունիքի, Կոտայքի, Լոռու, Տաուշի, Վայոց Ձորի, Արմավիրի, Շիրակի, Սյունիքի և Արարատի մարզպետարանների ենթակայության սոցիալական աջակցության 38 գործակալությունների 260 աշխատողների  01.04.2021-21.04.2021թթ ընկած ժամանակահատվածի համար աշխատավարձի և վերջնահաշվարկների համար լրացուցիչ ֆինանսական միջոցները կազմել է 41,084.5 հազար դրամ (59,820.1-18,735.6 )՝  նրանք համարվում են քաղաքացիական ծառայողներ։ Նախատեսված աշխատավարձի և պարգևատրման համար  Մարզպետարանների 64 քաղաքացիական ծառայող գրանցվել է կադրերի ռեզերվում և երեք ամսվա ռեզերվում գտնվելու վարձատրության համար անհրաժեշտ ֆինանսական միջոցները կազմում է 50,184.5 հազար դրամ։
Հարկ եմ համարում նշել, որ ՀՀ մարզպետարանների սոցիալական աջակցության ծառայությունների ՀՀ պետական բյուջեով նախատեսված և ՀՀ կառավարության 2021 թվականի ապրիլի 15-ի թիվ 566-Ն որոշմամբ վերաբաշխված միջոցներից 18,735.6 հազար դրամը առ 01 ապրիլի դրությամբ փաստացի չի ծախսվել (626,001.7-460,012.1-147671.4)։
3) Նախարարության աշխատակազմի զբաղվածության գործակալության 39 աշխատողների  01.04.2021-21.04.2021թթ ընկած ժամանակահատվածի համար աշխատավարձը կազմել է 38,500.0 հազար դրամ 304 աշխատողի վերջնահաշվարկների համար լրացուցիչ ֆինանսական միջոցները կազմել է 55,500.0 հազար դրամ՝  նրանք համարվում են քաղաքացիական ծառայողներ։ 101 քաղաքացիական ծառայող գրանցվել է կադրերի ռեզերվում և երեք ամսվա ռեզերվում գտնվելու վարձատրության համար անհրաժեշտ ֆինանսական միջոցները կազմում է 60,600.0 հազար դրամ։
4) Արդյունքում 01.04.2021-21.04.2021թթ ժամանակահատվածի համար վճարվելիք աշխատավարձի և վերջնահաշվարկի համար անհրաժեշտ է 163,413.7 (28,329.2+41,084.5+38,500.0+55,500.0) հազար դրամ, իսկ ռեզերվում գտնվելու երեք ամսվա փոխհատուցման համար 110,784.5 (50,184.5+60,600.0) հազար դրամ։ Ընդամենը աշխատավարձի և վերջնահաշվարկների վճարման համար անհրաժեշտ է 274,198.2 հազար դրամ։
Հարկ եմ համարում նշել, որ Վերոնշված աշխատակիցներին մայիս ամսում Միասնական սոցիալական ծառայություն վերանշանակման  կամ պայմանագրային հիմունքներով ընդունվելու  դեպքում ևս անհրաժեշտ է  վճարել վերջնահաշվարկ, արձակման նպաստ։ Վերջնահաշվարկ կվճարվի նաև երեք ամիս կադրերի ռեզերվում գրանցված աշխատողներին ռեզերվի ժամկետի ավարտից հետո ևս։
01.04.2021-21.04.2021թթ ժամանակահատվածում կատարած աշխատանքների կատարողականների գնահատմամբ պայմանավորված անհրաժեշտ է ևս (11,100.0+2,687.9+417.4)=14,205.3 հազար դրամ պարգևատրումներ, դրամական խրախուսումներ և հատուկ վճարների գծով։
 Հարկ եմ համարում նշել, որ ՀՀ մարզպետարանների սոցիալական աջակցության ծառայությունների ՀՀ պետական բյուջեով նախատեսված և ՀՀ կառավարության 2021 թվականի ապրիլի 15-ի թիվ 566-Ն որոշմամբ վերաբաշխվել է 19,152.9 հազար դրամ, սակայն փաստացի հաշվարկվել է 19,570.3 հազար դրամի պարգևատրման փոխահատուցում, կամ 417.4 հազար դրամ չի բավականացնում փաստացի 01.01.2021թ․ - 31.03.2021թ փաստացի պարգևատրումներ, դրամական խրախուսումներ և հատուկ վճարների փոխհատուցման համար (19,570.3-19,152.9= 417.4 հազար դրամ)։
Այսպիսով անհրաժեշտ ֆինանսական միջոցները աշխատավարձի գծով կկազմի 274,198.2 հազար դրամ (28,329.2+41,084.5+38,500.0+55,500.0+50,184.5+60,600.0), իսկ պարգևատրման գծով կկազմի 14,205.3 հազար դրամ, կամ ընդամենը 288,403.5 հազար դրամ։

3. Առկա խնդրի առաջարկվող լուծումը
Առաջարկվում է ընդունել ներկայացված նախագիծը, որով ՀՀ աշխատանքի և սոցիալական հարցերի նախարարության ենթակայության միասնական սոցիալական ծառայությանը  ՀՀ կառավարության 2021 թվականի ապրիլի 15-ի թիվ 566-Ն որոշմամբ հատկացված ֆինանսական միջոցներից՝ 1,845,503.9 հազ. դրամից, 288,403.5 հազար դրամը կտեղափոխվի ՀՀ աշխատանքի և սոցիալական հարցերի նախարարության և մարզպետարանների աշխատակազմի պահպանման ծախսեր, ինչպես նաև Երևանի քաղաքապետարանի կողմից իրականացվող   միջոցառմանը:
Տեղափոխվող գումարների հաշվարկների համար հիմք է ծառայել մարզպետարանների և Երևանի քաղաքապետարանի կողմից տրամադրված տեղեկատվությունը (կցվում է):
4. Կարգավորման առարկան 
Ներկայացվող նախագծով կարգավորվում են ՀՀ կառավարության 2021 թվականի ապրիլի 15-ի թիվ 566-Ն որոշմամբ պայմանավորված առկա խնդիրների կարգավորումը և հնարավոր բացթողումները բացառումը: 
Միաժամանակ հարկ եմ համարում նշել, որ ՀՀ կառավարության 2021 թվականի ապրիլի 15-ի թիվ 566-Ն որոշման 2-րդ կետով սահմանված ժամկետի երկարացումը մինչև 2021 թվականի մայիսի 30-ը պայմանավորված է ՊԵԿ հաշվետվությունների ներկայացման հնարավորության հետ։
3.Նախագծի մշակման գործընթացում ներգրավված ինստիտուտները. 
Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության կողմից:
4.Ակնկալվող արդյունքը.
Նախագծի ընդունմամբ ակնկալվում է լուծել ինտեգրված սոցիալական ծառայությունների համակարգի ներդրման քաղաքականության իրականացման նպատակով ստեղծվող միասնական սոցիալական ծառայությանը անհրաժեշտ ֆինանսական միջոցներով ապահովելու հետ կապված հարաբերությունները: 
5.Տեղեկանք
Սույն որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում, ինչպես նաև պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում:


